
Ágætu Breiðhyltingar og aðrir ÍR-ingar! 

 

Þessum bæklingi er ætlað að veita innsýn í það gríðarlega starf sem fram 

fer á hverjum degi, allt árið um kring, á vegum Íþróttafélags Reykjavíkur. 

 

ÍR hefur um langt árabil verið eitt stærsta íþróttafélag landsins og státar af 

glæstri sögu, en það hefur starfað hér í Breiðholtinu í þrjátíu ár, eða frá 

árinu 1970, og hefur starfsemi þess vaxið með hverju árinu.  Í dag eru alls 

starfandi níu deildir í félaginu og fer starfsemin fram hér í hverfinu, en 

einnig í frjálsíþróttahöllinni í Laugardal, keiluhöllinni í Öskjuhlíð og 

skíðasvæðinu í Bláfjöllum. 

 

Við ÍR-ingar horfum bjartsýn fram á veg enda framtíðin björt og tækifærin mörg. Með nýju íþróttahúsi sem rís von-

andi senn í Suður Mjódd verður til glæsileg miðstöð félagsins í hverfinu, þar sem aðalstarfsemi nær allra deilda færist 

á einn stað. Um leið gefast aukin tækifæri til að sinna yngstu iðkendunum nær heimilum í skólaíþróttahúsunum og 

minnka þannig skutl og lengri ferðalög hjá smáfólkinu. Það er í takt við óskir foreldra. 

 

Íþróttafélag veitir nærumhverfi sínu mikilvæga þjónustu. Það á að vera kjarninn í félagsstarfinu, griðastaður barna og 

unglinga í hverfinu, þar sem unnt er að stunda fjölbreyttar íþróttir allt eftir áhugasviði hvers og eins. 

 

Hver og einn á þannig að geta fundið eitthvað við sitt hæfi, en við viljum líka byggja upp farsælt og árangursríkt af-

reksstarf í samræmi við glæstan sess félagsins í íslenskri íþróttasögu. Afreksfólk veitir innblástur; slíkar hetjur eru 

ákjósanlegar fyrirmyndir börnum okkar og bera hróður félagsins víða. 

 

Það er kunnara en frá þurfi að segja, að skipulagt íþróttastarf er ein besta forvörn sem völ er á. Þess vegna á að vera 

sameiginlegt keppikefli íþróttafélags og foreldra að sem flestir taki þátt í íþróttastarfi og sem lengst. Af þeim sökum er 

sjálfboðaliðastarf innan íþróttafélaga oft borið upp af áhugasömum og hvetjandi foreldrum sem vilja láta gott af sér 

leiða og styðja börn sín og vini þeirra áfram. 

 

Ég þekki þetta vel sjálfur. Báðir drengirnir okkar hjóna æfa íþróttir með ÍR; síðdegi og helgar, sumar og vetur fara í 

æfingar og mót og fátt er meira gefandi en taka þátt í slíku starfi með barninu þínu. Með því að taka þátt í slíku starfi 

eyða foreldrar meiri tíma með börnum sínum, en rannsóknir sýna einmitt fram á að því meiri tíma sem börn og      
unglingar eru með foreldrum sínum því minni líkur eru á að þau leiðist út í óreglu. 

 

Að lokum vil ég hvetja alla íbúa hverfisins, unga sem aldna, sem og ÍR-inga búsetta  utan hverfisins, að koma til okkar 

í ÍR-heimilið. ÍR-ingar geta þar fengið upplýsingar eða kaffisopa, tekið þátt í foreldrastarfinu, eða komið til að 

spjalla.  Félagið er fólkið sem því tilheyrir, saman myndum við órofa heild sem getur náð miklum árangri til framtíðar. 

 

Áfram ÍR. 

 

Björn Ingi Hrafnsson 

Formaður ÍR 



Dansdeild ÍR 

Dansdeild ÍR fagnar í ár tíunda starfsári sínu 
 

Í tilefni þess að tíunda starfsár dansdeildar ÍR er að renna upp býður dansdeild 

ÍR öllum pörum sem skrá sig sem iðkendur hjá dansdeildinni 50% afslátt af 

æfingagjöldum ef þau skrá sig saman. *  
 

Dansdeild ÍR er stolt af því að geta boðið upp á sama verð og í fyrra. Það var 

ódýrt að æfa dans hjá okkur en ef par skráir sig saman lækka æfingagjöldin um 

50% aĦ auki. Hj§ okkur starfa fr§bÞrir Īj§lfarar og g·Ħa skapiĦ er §valt nÞrri. 

Eins og alltaf er gleði og gaman í fyrirrúmi. 

 
*ĩetta § viĦ um iĦkendur eldri en Īriggja §ra. TilboĦiĦ gildir ekki um Breik, Hiphop, Freestyle og keppnish·pa. 

